
Kamalamba Navavarana Kirtanas

కమలామ్బా నవావరణం కీర్తనాని

అథ నవావరణధ్యానకీర్తనమ్ ।
నవావరణధ్యానకీర్తనమ్ ।
॥ కమలామ్బికే ॥
రాగం తోడి - రూపక తాళమ్
పల్లవి
కమలామ్బికే ఆశ్రితకల్పలతికే  చణ్డికే
కమనీయారుణాంశుకే కరవిధృతశుకే మామవ variation మామవ జగదమ్బికే
అనుపల్లవి
కమలాసనాదిపూజితకమలపదే బహువరదే
కమలాలయతీర్థవైభవే   శివే కరుణార్ణవే
చరణమ్
సకలలోకనాయికే సఙ్గీతరసికే
సుకవిత్వప్రదాయికే  సున్దరి  గతమాయికే
వికళేబరముక్తిదాననిపుణే అఘహరణే
వియదాదిభూతకిరణే వినోదచరణే అరుణే
మధ్యమకాలసాహిత్యమ్
సకళే గురుగుహకరణే సదాశివాన్తఃకరణే
అ-క-చ-ట-త-పాదివర్ణే అఖణ్డైకరసపూర్ణే

॥ ప్రథమావరణకీర్తనమ్  (ప్రథమా  విభక్తి) ॥

॥ కమలామ్బా సంరక్షతు మామ్ ॥
రాగం ఆనన్దభైరవి   - తిశ్ర త్రిపుట  తాళమ్

కమలామ్బా నవావరణం కీర్తనాని

పల్లవి
కమలామ్బా సంరక్షతు మాం హృత్-
కమలానగరనివాసినీ
అనుపల్లవి
సుమనసారాధితాబ్జముఖీ  సున్దరమనఃప్రియకరసఖీ 
కమలజానన్దబోధసుఖీ  కాన్తాతారపఞ్జరశుకీ
చరణమ్
త్రిపురాదిచక్రేశ్వరీ   అణిమాదిసిద్ధీశ్వరీ  నిత్యకామేశ్వరీ క్షి-
తిపురత్రైలోక్యమోహనచక్రవర్తినీ    ప్రకటయోగినీ  సుర-
రిపుమహిషాసురాదిమర్దినీ  నిగమపురాణాదిసంవేదినీ
మధ్యమకాలసాహిత్యమ్
త్రిపురేశీ  గురుగుహజననీ త్రిపురభఞ్జనరఞ్జనీ    మధు-

రిపుసహోదరీ తలోదరీ త్రిపురసున్దరీ   మహేశ్వరీ

॥ ద్వితీయావరణ కీర్తనమ్ (ద్వితీయా విభక్తి) ॥

॥ కమలామ్బాం భజరే ॥
రాగం కల్యాణి - ఆది తాళమ్
పల్లవి
కమలామ్బాం భజరే రే మానస
కల్పితమాయాకార్యం త్యజ రే
అనుపల్లవి
కమలావాణీసేవితపార్శ్వాం కమ్బుజయగ్రీవాం  నతదేవాం variation నతదేహాం
మధ్యమకాలసాహిత్యమ్
కమలాపురసదనాం మృదుగదనాం కమనీయరదనాం కమలవదనాం
చరణమ్
సర్వాశాపరిపూరకచక్రస్వామినీం  పరమశివకామినీం

దుర్వాసార్చిత గుప్తయోగినీం దుఃఖధ్వంసినీం హంసినీం
నిర్వాణనిజసుఖప్రదాయినీం  నిత్య కల్యాణీం కాత్యాయనీం
శర్వాణీం మధుపవిజయవేణీం సద్గురుగుహజననీం  నిరఞ్జనీం
మధ్యమకాలసాహిత్యమ్
గర్వితభణ్డాసురభఞ్జనీం   కామాకర్షిణ్యాదిరఞ్జనీం 
నిర్విశేషచైతన్యరూపిణీం  ఉర్వీతత్వాదిస్వరూపిణీమ్

॥ తృతీయావరణకీర్తనమ్ (తృతీయా విభక్తి) ॥

॥ శ్రీ కమలామ్బికయా ॥
రాగం శఙ్కరాభరణం - రూపక తాళమ్
పల్లవి
శ్రీకమలామ్బికయా  కటాక్షితోఽహం
సచ్చిదానన్దపరిపూర్ణబ్రహ్మాస్మి  
అనుపల్లవి
పాకశాసనాదిసకలదేవతాసేవితయా
పఙ్కజాసనాదిపఞ్చకృత్యకృత్ భావితయా
మధ్యమకాలసాహిత్యమ్
శోకహరచతురపదయామూకముఖ్యవాక్ప్రదయా
కోకనదవిజయపదయా గురుగుహతత్త్రైపదయా
చరణమ్
అనఙ్గకుసుమాద్యయష్టశక్త్యాకారయా 
అరుణవర్ణసఙ్క్షోభణచక్రాకారయా    variation చక్రాగారయా
అనన్తకోట్యణ్డనాయకశఙ్కరనాయికయా
అష్టవర్గాత్మకగుప్తతరయా   వరయా
మధ్యమకాలసాహిత్యమ్
అనఙ్గాద్యుపాసితయా  అష్టదళాబ్జస్థితయా  
ధనుర్బాణధరకరయా దయాసుధాసాగరయా

॥ చతుర్థావరణకీర్తనమ్  (చతుర్థీ విభక్తి ) ॥

॥ కమలామ్బికాయై ॥
రాగం కామ్భోజి -అట తాళమ్
పల్లవి
కమలామ్బికాయై కనకాంశుకాయై
కర్పూరవీటికాయై నమస్తే నమస్తే
అనుపల్లవి
కమలాకాన్తానుజాయై కామేశ్వర్యై  అజాయై
హిమగిరితనుజాయై హ్రీఙ్కారపూజ్యాయై
మధ్యమకాలసాహిత్యమ్
కమలానగరవిహారిణ్యై  ఖలసమూహసంహారిణ్యై
కమనీయరత్నహారిణ్యై  కలికల్మషపరిహారిణ్యై
చరణమ్
సకలసౌభాగ్యదాయకామ్భోజచరణాయై
సఙ్క్షోభిణ్యాదిశక్తియుతచతుర్థావరణాయై 
ప్రకటచతుర్దశభువనభరణాయై 
ప్రబలగురుగుహసమ్ప్రదాయాన్తఃకరణాయై
అకళఙ్కరూపవర్ణాయై  అపర్ణాయై  సుపర్ణాయై
సుకరధృతచాపబాణాయై శోభనకరమనుకోణాయై
మధ్యమకాలసాహిత్యమ్
సకుఙ్కుమాదిలేపనాయై చరాచరాదికల్పనాయై
చికురవిజినీలఘనాయై చిదానన్దపూర్ణఘనాయై 

॥ పఞ్చమావరణకీర్తనమ్ (పఞ్చమీ విభక్తి) ॥

॥ శ్రీ కమలామ్బికాయాః పరమ్ ॥
రాగం భైరవి  - ఝమ్ప తాళమ్
పల్లవి
శ్రీకమలామ్బికాయాః  పరం నహి రే రే చిత్త variation కమలామ్బాయాః
క్షిత్యాదిశివాన్తతత్వస్వరూపిణ్యాః
అనుపల్లవి
శ్రీకణ్ఠవిష్ణువిరిఞ్చాదిజనయిత్ర్యాః   
శివాత్మకవిశ్వకర్త్ర్యాః  కారయిత్ర్యాః
మధ్యమకాలసాహిత్యమ్
శ్రీకరబహిర్దశారచక్రస్థిత్యాః   
సేవితభైరవీభార్గవీభారత్యాః 
చరణమ్
నాదమయసూక్ష్మరూపసర్వసిద్ధిప్ర  -

దాదిదశశక్త్యారాధితమూర్తేః
శ్రోత్రాదిదశకరణాత్మకకుళకౌళి  -
కాది బహువిధోపాసిత కీర్తేః అ-

భేదనిత్యశుద్ధబుద్ధముక్తసచ్చిదా  -

నన్దమయపరమాద్వైతస్ఫూర్తేః   variation సచ్చిదానన్ద పరమాద్వైత
ఆదిమధ్యాన్తరహితాప్రమేయగురుగుహ -

మోదితసర్వార్థసాధకపూర్తేః  మూ- variation సర్వార్థసాధకస్ఫూర్తేః
మధ్యమ కాల సాహిత్యమ్
లాదినవాధారవ్యావృత్తదశధ్వని -

భేదజ్ఞయోగివృన్దసంరక్షణ్యాః 
అనాదిమాయాఽవిద్యాకార్యకారణవినోద -

కరణపటుతరకటాక్షవీక్షణ్యాః

॥ షష్ట్యావరణ  కీర్తనమ్ (షష్టీ విభక్తి ) ॥

॥ కమలామ్బికాయాస్తవ ॥
రాగం పున్నాగవరాళి - రూపక తాళమ్
పల్లవి
కమలామ్బికాయాస్తవ భక్తోఽహం శ-
ఙ్కర్యాః శ్రీకర్యాః  సఙ్గీతరసికాయాః  శ్రీ
అనుపల్లవి
సుమశరేక్షుకోదణ్డపాశాఙ్కుశపాణ్యాః  అ-

తిమధురతరవాణ్యాః శర్వాణ్యాః కల్యాణ్యాః
మధ్యమకాలసాహిత్యమ్
రమణీయపున్నాగవరాళివిజితవేణ్యాః శ్రీ
చరణమ్
దశకలాత్మకవహ్నిస్వరూపప్రకాశాన్త -
ర్దశారసర్వరక్షాకరచక్రేశ్వర్యాః   త్రి -
దశాదినుత క-చ-వర్గద్వయమయసర్వజ్ఞాది   త్రి -
దశశక్తిసమేతమాలినీచక్రేశ్వర్యాః   త్రి -
దశవింశద్వర్ణగర్భిణీకుణ్డలిన్యాః 
దశముద్రాసమారాధితకౌళిన్యాః
మధ్యమకాలసాహిత్యమ్
దశరథాదినుతగురుగుహజనకశివబోధిన్యాః
దశకరణవృత్తిమరీచినిగర్భయోగిన్యాః శ్రీ

॥ సప్తమావరణకీర్తనమ్ (సప్తమీ విభక్తి) ॥

॥ శ్రీకమలామ్బికాయామ్  ॥
రాగం సహానా - త్రిపుట  తాళమ్
పల్లవి

శ్రీకమలామ్బికాయాం  భక్తిం కరోమి
శ్రితకల్పవాటికాయాం  చణ్డికాయాం  జగదమ్బికాయాం
అనుపల్లవి
రాకాచన్ద్రవదనాయాం  రాజీవనయనాయాం
పాకారినుచరణాయాం ఆకాశాదికిరణాయాం
మధ్యమకాలసాహిత్యమ్
హ్రీఙ్కారవిపినహరిణ్యాం  హ్రీఙ్కారసుశరీరిణ్యాం
హ్రీఙ్కారతరుమఞ్జర్యాం   హ్రీఙ్కారేశ్వర్యాం  గౌర్యాం
చరణమ్
శరీరత్రయవిలక్షణ  సుఖతరస్వాత్మానుభోగిన్యాం
విరిఞ్చి హరీశానహరిహయవేదిత రహస్యయోగిన్యాం
పరాదివాగ్దేవతారూపవశిన్యాదివిభాగిన్యాం
చరాత్మకసర్వరోగహరనిరామయరాజయోగిన్యాం
మధ్యమకాలసాహిత్యమ్
కరధృతవీణావాదిన్యాం కమలానగరవినోదిన్యాం
సురనరమునిజనమోదిన్యాం గురుగుహవరప్రసాదిన్యాం

॥ అష్టమావరణకీర్తనమ్  (సమ్బోధనావిభక్తి) ॥

॥ శ్రీకమలామ్బికేఽవావ  ॥
రాగం ఘణ్టా - ఆది తాళమ్
పల్లవి
శ్రీకమలామ్బికే  అవావ
శివే కరధృతశుకశారికే
అనుపల్లవి
లోకపాలిని కపాలిని శూలిని
లోకజనని భగమాలిని సకృదా-

మధ్యమకాలసాహిత్యమ్

లోకయ మాం సర్వసిద్ధిప్రదాయికే 
త్రిపురామ్బికే  బాలామ్బికే
చరణమ్
సన్తప్తహేమసన్నిభదేహే  సదాఽఖణ్డైకరసప్రవాహే 
సన్తాపహరత్రికోణగేహే  సకామేశ్వరిశక్తిసమూహే  variation సకామేశ్వరిసక్తిసమూహే
సన్తతం ముక్తిఘణ్టామణి  ఘోషాయమానకవాటద్వారే అ-

నన్తగురుగుహవిదితే కరాఙ్గులినఖోదయవిష్ణుదశావతారే 
మధ్యమకాలసాహిత్యమ్
అన్తఃకరణేక్షుకార్ముకశబ్దాదిపఞ్చతన్మాత్రవిశిఖా  -

ఽత్యన్తరాగపాశద్వేషాఙ్కుశధరకరేఽతిరహస్యయోగినీపరే

॥ నవమావరణ కీర్తనమ్ ॥

॥ శ్రీ కమలామ్బా జయతి ॥
రాగం ఆహిరి - రూపక తాళమ్
పల్లవి
శ్రీకమలామ్బా  జయతి అమ్బా
శ్రీకమలామ్బా  జయతి జగదమ్బా
శ్రీకమలామ్బా  జయతి శ‍ృఙ్గారరసకదమ్బా  మదమ్బా
శ్రీ కమలామ్బా జయతి చిద్బిమ్బప్రతిబిమ్బేన్దుబిమ్బా 
శ్రీ కమలామ్బా జయతి
మధ్యమకాలసాహిత్యమ్
శ్రీపురబిన్దుమధ్యస్థచిన్తామణిమన్దిరస్థ     -

శివాకారమఞ్చస్థిత  శివకామేశాఙ్కస్థా
అనుపల్లవి
సూకరాననాద్యర్చితమహాత్రిపురసున్దరీం   రాజరాజేశ్వరీం
శ్రీకర  సర్వానన్దమయచక్రవాసినీం   సువాసినీం చిన్తయేఽహం ది-

మధ్యమకాలసాహిత్యమ్
వాకరశీతకిరణపావకాదివికాసకరయా
భీకరతాపత్రయాదిభేదనధురీణతరయా
పాకరిపుప్రముఖాదిప్రార్థితసుకళేబరయా  
ప్రాకట్యపరాపరయా  పాలితోదయాకరయా variation పాలితోదయాకరయా
ప్రాకట్యపరాపరయా
చరణమ్
శ్రీమాత్రే  నమస్తే చిన్మాత్రే సేవితరమాహరిఖా variation రమాహరీశదివిధాత్రే
వామాదిశక్తిపూజితపరదేవతాయాః సకలం జాతం
కామాదిద్వాదశభిరుపాసితకాది-హాది-సాదిమన్త్రరూపిణ్యాః
ప్రేమాస్పదశివగురుగుహజనన్యాం  ప్రీతియుక్తమచ్చిత్తం  విలయతు
మధ్యమకాలసాహిత్యమ్
బ్రహ్మమయప్రకాశినీ   నామరూపవిమర్శినీ
కామకలాప్రదర్శినీ  సామరస్య నిదర్శినీ

॥ నవావరణమఙ్గళకీర్తనమ్   ॥

॥ శ్రీ కమలామ్బికే ॥
రాగం శ్రీ - ఖణ్డ జాతి ఏక తాళమ్
పల్లవి
శ్రీకమలామ్బికే  శివే పాహి మాం లళితే
శ్రీపతివినుతే  సితాసితే శివసహితే
సమష్టి చరణమ్
రాకాచన్ద్రముఖి  రక్షితకోళముఖి
రమావాణీసఖి రాజయోగసుఖి
మధ్యమకాలసాహిత్యమ్
శాకమ్భరి శాతోదరి చన్ద్రకలాధరి
శఙ్కరి శఙ్కరగురుగుహభక్తవశఙ్కరి

ఏకాక్షరి భువనేశ్వరి ఈశ ప్రియకరి
శ్రీకరి  సుఖకరి శ్రీమహాత్రిపుర   సున్దరి

